
పాలించి పొమ్మని - పనుపు ” మటన్న

నాలించి క్రమ్మర - యవనిజ వలికె



-: సీత హనుమంతునితో రామునికి కొన్ని గుఱుతులు చెప్పుమనుట



“రావన్న గుఱుతువా - ర్త యొకండు  గలదు

పావని! నీతోడఁ - బల్కెద నిపుడు

ఒకనాఁడు చిత్రకూ - టోపరికుంజ

నికటంబునందు వ - నీకేళి నలసి

మున్నుగా ఫలమూల - ములకు నామఱఁది

చన్నట్టియెడ నొక్క - చలువరాపలక 3120 

మీఁదరాముఁడు విశ్ర - మించిన నేను

జూచి యేనొక్క పెం - చున నదలించి

వ్రేసిన నదిపోక - వినుజాడ నెగసి

లాసి క్రొవ్వాఁడి గో - ళ్లనురంబుఁ జీరఁ

గరపల్లవమున బం - గరు మొలనూలు

సరగునఁ గీలూడ్చి - చాల గోపమునఁ

దరిమి కొట్టెదనని - తానేఁగఁ బైఁట

చెఱఁగు జాఱఁగ బిగిం - చిన నీవి వదలి 

వలువ జాఱిన రఘు - వర్యుఁడు చూచి

కలకల పరిహాస - గతిని నవ్వుచును

		 ఈ పేజీలో చివరి మార్పు 3 నవంబరు 2020న 14:31కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

